
Quebec -tarrentzat

fiskatasuna,

Montreal-go iritarrak Que-
bec-ko askatasunaren aurka
joka izan duan gizona alka-
tetzat berautatu dute.

«Le Monde» egunkari aipa-
tuak, aukera hori bide dala,
zalantzazko etorkizunaren zai
egotea baifio urte hauetan
iria modernizatu duen gizona
aukeratzea egokiago izan dala
aitortu du. Canada omen du-
gu gaur «demokrazien» artean
liberalenetakoa, ta bertan
nonbait norberaren eskubi-
deak ifon baifio zainduagoak
aurkitzen omen dira.

Gauzak hain ongi ba dijoaz
arrazoi haundia du Canadako
lehen ministroak, urriako ger-
takizunak gaizki ikasitako
mukizu batzuen jolaskeri kri-
minalak besterik ez dirala
dionean.

Baifia bizi geran lurraldean
bizi gerala, beldur gera, gu-
regandik hain urrun dagoen
lurralde hartan, gauzak nahi
bezain garbiak ez ote dauden.
Bi politikoen arrapaketak, ba-
ten heriotzak, 500 espetxe-
tuak eta guda-garaiko lege
gogorra erabiltzeak zerbait
adierazi nahi dute. Gertaera
hoien aurrean, parte hartu
dutenen jokaera eta Canada-
ko frantsesdunen sentipenak
aztertu ditzagun.

JOKAERAK

Canadako lehen ministroak,
Pierre E. Trudean-ek, gogor
erantzun dio F.L.K.ko eraso-
ari. Harek ez die hauen es-
kakizunei erantzunik eman.
Montrealgo gertaera Estadu
aurreratuentzat arrisku - bide
bat izan da.

Ez bait da berdiiia halako
ekintza politikoak Brasilen
edo antzeko Estadu barnean
eta Iparameriketan edo Euro-
pako Estaduetan gertatzea.

Azkeneko hauek eskertuko
zuten Canadako gobernuak
jokatu duan bezala jokatu du-
elako eta atrapaketa-ekintza
politikoa bezala onartu ez du-
elako.

Baina Trudean jaunak bada-
ki  separatismoaren kezka
Quebec-en bizi dala. Bera ere
Quebec-tarra izanik eta tek-
nokrata utsa izanik, ekono-
mian funtsatzen du askatasu-
naren egarri hori.

Bere iritzirako Quebec-ta-
rrak ere ateak irekiak dauz-
kate Canadako Federazioaren
izenean hitzegiteko. Bere ego-
kera pertsonala ageri da jo-
era horren agerbide egokiena.
Baifia Quebec-tarek dioten
bezala, Trudean jauna da
etsaien saillera pasa dan hoi-
etako bat. Quebec-tarren ara-
zo0a ez bait da norberaren pro-
fesional promozioaren arazoa.

Quebec-eko Alderdiaren zu-
zendari argitsuenetakoa du-
zute Levesque jauna. Honek
ere garbi gaitzetsi ditu F.L.Q.-
-eren ekintza nabarmenak na-
hiz eta ahalegifak egin iza-
narren, gerrilleroen eskabi-
deak gobernuak eman zitzan.
Reboluzioaren zale legal-joka-
eraren bidez, hor dabil erre-
forma ausartiak ekonomiko
errealidadearekin batu nahi-
ean. Gobernu-zaleak gertille-
roekin nahastuta zebillen hoi-

Jure feharrd

etako gizon bat bezala salatu
nahi izan dute baifia ez dute
Levesque jauparen izen gar-
bia zikindu ahal izan. Zerga-
tik?

QUEBEC-TARREN EGOKERA

F.L.Q.-ekoak, Quebec kolo-
ni bat dala aitortuaz ageri bat
zabaldu dutenean, beren ekin-
tzarekin bat ez zetoztenak ere
ondo ikusi dute ageri horrek
ziona.

Koloni baten egiturak azter-
tzerakoan garrantzi haundia
dute menperaizaille diran egi-
tura ekonomikoak ikustea bai-
na heste alderdi batzuetaz
ere ezin ahantz gindezke.

Egia da ta edozeiiek daki
Herrialde hartako gazteak lan-
-ezaren kezkaz bizi dirala,
Ipar - amerikarren inbersioak
lan-sarien arteko ezberdinta-
suna handiagotzen dituala
eta 1967-gngo  exposizioak
ekarri zuen habikunde artifi-
ziala txit behera dijoala. Bai-
fia egokera gaizto horren kon-
tzientzia gizonaren beste mai-
latan ere agertzen da.

Montreal-go auzo beartsu-
etan ez dago Ameriketako
beltzen auzotan nabarmendu
diteken mixeria. Telebista ere
cso librea da. Gazteak ez di-
ra Marcuse-ren eskematan
sar ditezken hoietakoak. Hala
ere...

Inglesdunen etxeetan nes-
kametzan ez dute jarraitu na-
hi frantsesdun emakumeak.
Inglesdunak kolonizadore be-
zala, atzerritarrak bezala ager-
tzen bai zaizkie emakume
hoiei.

Frantsesdunek eta Ingles-
dunek bata besteari antza be-
reala hartzen diote. Frantse-
zez norbaiti hitzegitea mes-
prezioz bezala deitzea da.
Atzerritarrak ere Quebec-era
etortzen diranean inglesez ba-
karrik ikasten dute. Frantses-
dun batzuek ere etsaien sai-
llera pasatzen dira.

Hizkuntzan eta umeetan
itxaro zuten garai batean fran-
isedunen giroa iraun zezan.
Gaur ume gutxi egiten dituz-
telarik eta datozten jende be-
rriak inglesez mintzatzen jar-
tzen diranez, nehoiz baifo
larriago jartzen ari zaie etor-
kizuna.

«Behar beharrezkoa dugu
geranak, aurrera ere izatea.
Gu gereartean irautea. Estadu
libre baten gizon libreak iza-
tera irixtea». Hala mintzo da
F.L.Q. jokaeratik urruti dagoen
itxura dotoreko herritar bat.

Ez da ‘mixeria gizon hauek
jaikiarazi duten pozoia, men-
peratasunaren mesprezioa bai-
zik. Gizon egokiak eta egin-
kizun egokiak daramatenak
ere gaitzetsiak izan ditezke.

Quebec-eko askatasuna, in-
dependentziak, Ipar-Amerika-
rren inperialismo haundiago
batean erortzeko bidea eka-
rri dezakeala diotenak ere ba-
dira. Behar bada ez zaie arra-
zoirik faltako.

Baifia Quebec-tarrak eran-
tzun ere, erantzungo dizue:
«Askatasuna da gure arazoan».

Soziologia - Aste Bat Parisen
“Etnozidioa Ameriketan Barrena”

Astekari honetantxe mintzo zitzaigun behin

Ima-
nol Laspiur adiskidea «odol-zergaz»; eta hau zion
gutxi gora-behera: edozein helbururen defendatzai-

leek, mundu honetan errespetatuak izango badira,
odol-zerga edo oinaze-zor bat ordaindu behar dutela;
eta odol eta sofrikario-maila horretatik behera, so-
ziedadeak entzungor egin ohi duela.

Egia garratza hau. Baina egia arauz, palestina-
rrek aste hauetantxe erakutsi diguten bezala.

Gauza bera gertatu bide da Hego-Ameriketako
indioei buruz: hauen kontrako hilkintzek eta izuga-
rrikeriek kopurua bete bide dute, eta haien eskubi-
deak entzungarri egin. (Zapalketarik gogorrenak, di-
rudienez, Brasilen 1967-an gertatutako genozidioak
dira. Baina baita Guayana frantseseko «asimilazio»
lana, Boliviako ehiztarien hilkintzak eta pozoinketak,
eta abar).

Eta orain dela hilabete batzuk, Biltzar nagusi bat
izan da Parisen gai honetaz: «l'ethnocide a travers
les Amériques»; eta, laster, txosten horien bilduma
argitara emana izango da frantsesez Flammarion-
-enean: «Introduction a I'ethnocide». Beste liburu
batzuk ere agertu-berriak dira honi buruz: «lLe mas-
sacre des indiens» (L. Bodar) eta «Le chant du Sil-
baco» (Meunier-Savarin); eta neronek aipatuak ditut
Z. ARGIAN, nik uste.

Etnolocitariek bi maila berezten dituzte etnia-za-
palketa horietan. Bietan larrienari «génocide» deri-
tzate (=«destruction physique des personnes», per-
tsonen beren hilkintza); eta bigarrenari «ethnocide»
(=«destruction de {a civilisation», zibilizazioaren fun-
dlera edo porrokaera).

Noiz bien arteko muga iragana den ez da beti
gauza garbia; baina, etnologilariek diotenez, hasta-
penetan «genozidioa»ren bidetik abiatu ziren kolo-
nialistak; eta gero, populuak ongi bildurtu ondoren,
«etnozidioa»ren bidetik jarraitu. «indigenismo», «acul-
turacion», «assimilation», «intégration», eta gainera-
ko hitz dotore guziak, ez dira «etnozidio» hitz na-
barmenaren kide leguna baizik.

Parisko etnologifariek nolanahiko zapaketak sala-
tzen dituzte Hego-Ameriketan; eta, hori dela bide,
kolonialismo-mota honetako azterketa zorrotzak egin
dituzte. Etnologilariek, noski, kulturen errelatibota-
sunaren berri ba dute; eta kuitura-inperialismo eta
zibilizazio-inperialismoa salatzen dituzte garrazki. Eta
on da C.N.R.S-ko zientzia-gizonek hori egitea; zeren-
-eta, gure artean, filosofi-monismoak (alegia, kultura
guziak ez direla bakar baten aldi edo fase baizik]}
eta teknika-zibilizazioaren apostolu dogmakoiak ez
bait ditugu eskas! Oso modan dago, hau bai, na-
ziokeriari datxekon harrokeria salatzea; eta ongi sa-
{atua dago. Baina gure zibilizazioari datxekon harro-
keria ez da salatu ohi; gure zibilizazioa gizonaren
soluzio segura eta parabisua bera bai-litzan. Hots,
jakina denez, eta Fréderic Gaussen-ek «Le Monde»n
(1970/1X/21} egokiro dionez, gure zibilizazio osoa,
Ekialdean -eta Mendebaldean, krisi nabarmen batean
dago, «en proie au doute sur elle méme et au ma-
laise». Eta garaia litzake, beraz, geure kultura eta
zibilizazio-harrokeriei uzteko, bestelako diren zibili-
zazio eta baloreekiko errespetua zabaltzeko, eta kul-
tura-aniztasun edo pluralismoa bete-betean onhartze-
ko. Ez da, ordea, hau gertatu ohi; eta, sasi-zientzia
xahartua besterik ez diren teoria batzuk oinarri, Men-
debaldeko zibilizazioaren azken totalitarismoak, zibili-
zazio teknikoi ustel honi dagozkionez, aurreko gu-
ziak baino askoz ere chauvinistago dira.

Noski: bestetasun guziekiko gorroto hori, norbe-
raren fedearekiko harrokeriaren seme, ez da zibili-
zazio osoen mailan bakarrik mamitzen. «Egia geuk
dugu» ez bait da arlo berezi eta bakan batzueta-
ko izurritea. Egun hauetantxe irakurtzen ari naiz «lLe
Monde»n Laponiarrei buruzko artikulu-sail bikain bat;
eta harrigarria da bai Oslok, bai Stokolmok eta bai
Moskuk, hirurak bide berberetik, nolako abileziatan

ari diren, laponiar-etnia bakar hori, haren etniatasu-

nean, uka ahal izateko. Stokolmorentat, esate ' bate-
rako, laponiarrik ez dago (15.000 izan arren): Suezia-
-Iparraldeko laponiarra, hizkuntzaz eta denaz desber-
dina, ez omen da «ipar-orkatz (=reno, renne) de-
lakoen hazkuntzaz bizi den sueziar bat» baizik! Be-
hin eta berriz, etniatasuna ukaturik, eta ekonomia-
-arazo soil edo geografia huts bihurturik!

Jean Guiart jauna (Sorbonako erakasle) haserre
bizian mintzo zaigu mendebaltarren «gurasokeriazs;

GIPUZKOA KO

Zure diru bearretan gure

balia zaiteg

Zure Arranti-Ontcia erosteko edo obetaeko
Zure baserria erostekc edo obetesko

Aperes edo

Baratwko frutusk

Jukinmissn jexd zadtes Donostia™o guve

13 edl ot o inta

PROBINTZI
(Caja de Ahorros Provineial de Guipizcoa)

“PRAESTAMEN SERBITZARITZA: (Servicie de Préstamos)

mendebaltarra ez bait da gauza, itxura denez, bere
burua zalantzan uzteko. Ongienik jokatuz gero: ere,
indioen alde zer egin daitekean BERE. GISARA era-
bakiko dizu; baina burutik pasa ere ez zaio egingo,

eginkizunak edo elkarte-moduak indioaren beraren
eskuetan uztea. Hau inola ere ez. Indica haurtzat
hartuko dizu; eta, aita-familiakoak bezalaxe, kolonia-

lista aitakoiak JINDIOAREN PARTEZ erabakiko du zer
duken on eta zer kaltegarri.

Gauzak horrela, genozidio hutsa bazterturik ere,
Hego-Ameriketan gaur, nun-nahi, etnozidioa aurrera
doa. Etnologo-tale batek ederki dionez: «rien n'est
plus propre a tuer les Amérindiens, en tant que
tels, que de "leur apprendre 2 travailler comme les
autres”». Alegia: guhaur bezala!

Puntu honetan oso gogorki mintzo dira misiolarien
kontra: «Antzinako eta gaur bertoko bere makurrak
direla-ta, Elizak ezin dezake beretzako berezitasunik
batere eska, bere eginbidea' dela  baliatuz. Gauza
segura da haren ez-jakintasuna. ' Misiolarien jokabi-
deetan, «Ebanjelioaren izpiritu» delako hori ez da
izan kultura-inperialismoaren aurpegi bat baizik. Kris-
tau moralak ez ditu inoiz baztertu genozidioak, etno-
zidioak eta gainerako izugarrikeriak». Ene ustez ka-
koa beti berbera da: Egia iduki-uste duen apostolu
sutsuak ez du besterik ikusten; eta, ikus badeza, ez
du " aintzakotzat hartzen; eta erkaztatu behar den
mundu "'zaharreko” hondakintzat dauka.

Etnologilariek errespetu osoa eta egiazkoa eska-
tzen dute Ameriketako etnia horiekiko, «asimilazios-
-mota guziak kondenatuz: «asimilazio-politika mota
guziak kolonjalismoaren aztarna dira... biharko mun-
dua, biziko bada, kultura-pluralismoarena izango da,
eta ez zibilizazio-mota bakar baten nagusikeriarena».
Zein urrun dauden gaurko zientzia-gizonak XIX:gn:
mendeko Transformismotik eta Kondaira-bakar-baten
mito horietatik... Gure artean mito horiek, ondikotz,
ehun -urtez berandu, ‘0so «modan» jarri-berriak ba-
dira ere! ;

Eta hiru puntutara programa bat biltzerakoan, hau-
xe diote lehendabiziko puntuan: «1) Amerikar-indio
diren ‘nazioei auto-determinazioa bahitu eta segur-
tatu beren bizi-eskualdeetan, hori beren jatorrizko
ohituren arabera hauta dezatens.

Justizia beti ere urrungo amets, dirudienez.

LARRESORO

ARAGI ERREAR

1.969
ERATETXEA

® Txekor txuletak
® [di txuletak
@ Saietsak
© Arkume ta abar
San Ignazio, 15
Urrut.: 891437
BEASAIN






